彭家屏公文选

   作者简介：据清史稿介绍，彭家屏，字乐君，河南夏邑人。在康熙六十年、即辛丑（1721）年考取进士，起初任刑部湖广司主事，后升到郎中。又经朝廷考选后任山西道御史、直隶清河道。而后升至江西布政史，历署云南、江苏两省。后来因与中堂鄂尔泰有过节，便以生病为由上书朝廷请求退休，回到家乡夏邑隠居养老。

    后乾隆派人抄家，宣布抄得彭家屏编篡的家谱《大彭统记》，对皇帝的名字没有避讳，狂悖无君，令狱中自尽。

    彭家屏非常热心家族事业，他在江西任布政使时，亲自主持修建宜春彭氏总祠，竖立云公墓碑，1751年制定构云公联宗谱辈分字，36世——65世，即：立朝涵瑞高，承家积庆裕，显达秉光明，升声同富贵，昌隆茂盛昭，保守本源继。又一直到处奔走，广征谱牒，寻考彭氏迁移分支，主持纂修《大彭统记》。

一　吉安大彭统祠主谱序

  　常闻礼莫大夫记，所以将子孙之诚敬，对祖宗之灵爽致爱致懿，如见如闻。虽百世若同堂，举孝至也。是以古人制礼厥重乎，此国之大事，惟祀家之巨务回祭，凡登降跪拜之仪，陈设享献之品，无不备极讲究，不敢少差。事死如生，死亡如存之仪，於是乎在焉。若夫，族大人多，子孙繁衍，散处各方。每岁时奉蒸尝祭于一祠，则尤为事之所难，而礼之不可亵者。我彭历商、周於今，实为海内伟族，支派之众几遍天下，均皆发源于徵君。徵君而上，若长平、陈留代有伟人，然而次俱未甚明确。惟自徵君而下，乃世世可数，一无差讹。徵君后，由宜春迁庐陵，越五世至太尉，玕公始大昌，乃世世可尉兄弟五人，而太尉十一子以彥行，其彥又十五子以师行，今天下之彭之派皆师公后，则皆徵君后也，是吾彭虽遍满众区，总皆出于庐陵。庐陵之有总祠，实为天下公共之祠，。其间以长平为远祖，徵君为始祖，而各派始迁祖，显爵祖，隠德祖，贤劳祖通谱有名，列祖森森严严，陟鉴在庭，凡我族人有事，於祭既以竭诚尽慎，罔敢陨越，而祀典规制，固有一端之不合乎礼，其何以肃众而垂久远矣！ 小子荷蒙国恩，仗托祖灵来官故土，得问先祀，诚为荣幸，特以莞龠总持身重寄望庐咫尺，而不能一至，就每逢祭期，未尝不齐心凝神，若趋跄樽俎左右之，异日移节他往当亲拜先灵，一展徵忱。与我族人同之也。族人既篡祠规请订千余，于是细读再三，悉缘参乎，古制准以时宜秩然，有条可以其遵，而苟替也。鸣呼，物本乎追远之义，圣贤所重子孙，祖宗原为一气。但能各致其处，恭将千百世其可接人道之大，万事之原，未有不明乎？此而能期可久者，吾族不亿宗人几不可叙而致诚于祖，则肃其蔷一，犹如如生存，使我闻知之窃为欣敬。将由此而再阅于千百世，吾知繁昌，亦知襄昔可卜祖泽之绵长无涯矣！

          　　　皇清乾隆九年岁次甲子十二月望日

        　　　　赐进士第江西布政使  徵君三十世孙家屏敬题。

二　彭氏总纪支派考序

自古世族之盛，必曰王氏张氏。然瑯琊太原姬姓也，北海陈留姓也，汲郡子姓也，河南之可类氏，冯翊之钳耳氏，营邱之高丽氏，安定之阿布思，又皆夷族。即在张氏，亦有清河、河南、憑翊、河间、吴郡、中山各族之异。若我彭氏，出於老籛，从无二族，商周以来，散居列国。秦迁楚大姓，遂望陇西。自汉以降世系感秩皆以长平侯宣为明信可徵之始祖。初厄於五湖之扰，谱牒多失，继以五季之乱，宗支遂紊然。吾江西之彭唐徵君后十之九安定王后，又十之九师奭公后，又十之八若是则断以徵君公为一世，於义既得，於精亦安。有以大梁王为始祖者遥远莫稽；有以长平侯为始祖者，世次随断落；有云自晉始迁江西者；有云自汉由彭城迁闽而再迁鄱阳者；有云自淮阳迁徽而再迁徙者，众说纷纷，支离莫辨。究其源皆江西彭徵君公之后也。夫以江西之谱纰缪，若是则各省郡县之谱之更可知矣。余甚病矣，欲一一正之，恐不能无遗，欲详修通谱，则岁月寖深，宧海无蹤，难必久居兹土。於是广集群谱，不啻汗牛，反复考覈，夜以继日，得一易循之道焉。洪源浚波，枝岐万道，苟非寻历所出，何以能知委输？先考支派定其本，聚族都居易致淆迷，而捧檄遐方，经商外地，与夫兵戈间阻，流宕难归，遂致一枝鹩寄，偏满域中，则其始迁之人，豈果怀牒而往，故再传之，后渐忘根土，於是次考迁徙俾，各处后裔识所从来如此，虽未若通谱大备，抑亦不无小补。云至於各省分支詎止千万，或以道远而音问难通，或以岁久而声尘销歇，未能概置论列焉。

康熙辛丑进士、任湖广按察使、司陞江西布政使、司贵州巡抚、唐徵君三十派、木口分支迁河南夏邑第八派孙家屏谨书。

三　1751年，河南夏邑家屏公在冮西任布政使时，在吉安徵君祠修第二次联宗谱制辈分字：

36世一65世

立朝涵瑞高  承家积庆裕　显达秉光明  升声同冨贵　昌隆茂盛昭  保守本源继

四　各地彭氏分支录

1、福建莆田之彭也

其始兄弟三人，曰念三、念四、念五。念四迁中州，三、五俱由港内迁涵口。而念五子伯褔，伯褔之子奉，为横搪陈氏赘婿，居横搪。历世贵显，乘朱轮拖珪者，相望於里闽。念三之七世孙，即弘治时刑部尚书，谥惠安，韶为有明名臣。奉七世孙兵部侍郎汝楠力击权阉，几罹“杨左”之祸。十世孙鹏为广东巡抚，清刚忠正，风烈盖世，事具国史。其谱略曰：“入莆不知何代，在宋雅称望族，有西门彭、前街彭。”祭酒椿年，以清要显太学生，受庐墓致白鹊之祥。文学舆诣，明进易传。凡彭有三、四支，其初皆一族。宋末郡城被屠，谱亦不存。按此开莆族亦为师奭公后矣。奭公之后，号为最重。闵预之近，柝声相连，各派下注外出者，不可胜计。宋有天下三百余载，迁徙之后阅数世，户族滋大，况以名流辈出，安得不成为望族。此犹约拟之词也。而椿年者，实侍郎思永公之玄孙，奭公之十世孙也。少游学，遍历城中，惟闽有族，即附居焉。所谓三、四支者，椿年其一也。江西谱内，椿年下载失绪，盖未考其所后裔耳。莆以椿年为先世，则为徵君后也，明矣。

2、湖广天门之彭

师奭公后也。公次孙寿，寿次子嗣兴，嗣兴次子旰，旰子峰，峰子冠，冠子闻达，闻达子允哲，允哲子子良，子良子叔璟，叔璟子季先，季先子德甫，德甫子宋四，宋四子鹏城，鹏程子处约，处约子庸，庸子鸢戾，为徽君24世孙。谱曰：迁于承天府景陵县之苑湖。承天即今之安陸府，景陵即今之天门县也。族姓藩硕，科名舄奕。

国初，鸢戾六世孙上腾，号云间；俊龄，号又房。兄弟同榜中顺治己亥进士。上腾任广西桂林府兴安县令，俊龄任广东惠州府龙川县令，皆有治绩云。

3、湖广宁乡之彭

介塘派也。师奭公孙寿七子，其幼曰嗣严，宋武陵令，徙褔塘。一子名杞，杞生炳，炳生德载，载生晓，晓生僎，僎生暹，暹生汝霖，宋进士承信郎，由褔塘徙南塘，子思恭。思恭生浩然，浩然生敬甫，敬甫生士俊，士俊生于明，于明生孟解，孟解生如真，如真生巳成，巳成生学礼，徙于介塘，为介塘派。学礼六子。次曰闻韶，为徽君二十七世孙，迁宁乡。二子、四孙、十二曾、二十玄，自始至今三百余载，行数千户。南楚之族，于宁为大。亦多有再徙别邑者，科名起家者。余在楚时，因未知其始末，竞遗录之，今不余憾也已。

4、湖广新化之彭

与宁乡族为近，亦出于师奭公孙寿公之后也。寿生嗣嚴、生杞、生炳、生德载、生晓、生僎、生暹、生汝林、生思恭、生浩然、生敬甫、生士俊、生于明、生孟解、生如真、生巳成、生学礼、彥礼，俱迁介塘。学礼生闻韶，迁宁乡。彥礼生美韶、生利泰、徙越溪。生丕显、生怡德，明岷王府教授，后卒曲靖。生庭，生理，为徽君三十二世孙，始居新化县之洋溪。四子名国、同、用、固，《通谱》亦载及数世，而无显者。然世章为江山令，世其判商州，世廉鸿胪序班，世亮中书舍人，皆理之孙也。们若愽士弟子，贡入太学者，不可胜数，今又数十年也，其滋硕更不知何。若此新化之族，可稽者若是，故详言之。

5、湖广茶陵之彭

出于太和月池派，亦师奭公后也。十二世朝奉郎讳九者，当宋仁宗时由隠源迁太和街口。生三子，幼承事郎逵，逵生宣议郎述。述生五子，长朝奉郎琮。琮二子，长汝弼，承事郎；次仲文，拜茶陵太守，以官为家，子孙繁衍，分为石龙、黄堂、秩堂、长堂、沙陂、湾子口、车歩诸派。由宋而来，簪缨世继，代有闻人。仲文公四子，次曰思贤，宋进士，官侍御史。思贤子宣义郎汝历，生四子，长千十一郎生文杰、生天祥，天祥生楚珍，元封护国寨主。楚珍四子，三曰潮伟，潮伟六子，长曰友和。友和生子清、子长，例授冠带。子凊生栋，栋四子，幼愽士员庆芳，芳四子，幼赠光禄大夫应聪。应聪五子，幼赠光禄大夫彥，彥五子，幼赠光禄大夫思眷。思眷三子，长维新，康熙丙戌进士，现官大司马，则徵君三十三世孙也。茶陵之族如此。其楚珍第四子潮信复居汞新，即梅花派。《通谱》修明，并无凐讹。若夫二十七曰游，二十八世杨，三十一世元之徙攸县。二十九世善芳，三十三世旦生，三十五世包容之徙长沙；三十三世奇生之徙湘潭；三十九世胤芳之徙陕西宁羌州，皆又自茶陵分析也。后之修谱者，其详考之。

6、湖广永顺宝靖之彭

太尉幼弟、唐金紫光禄大夫、检校司徒、辰州刺史瑊公后也。公一子彥晞，字士然，史讹士愁，靖边军都指挥使、金紫光禄大夫、检校太保，使持节溪州诸军事，守溪州刺史兼御史大夫、上柱国、陇西郡开国男，食邑三百户。生三子，长师裕，金紫光禄大夫、检校兵部尚书、溪州刺史；次师暠，武安军节度使、检校刑部尚书；三师晃，武安军节度讨击付使、御史大夫、上柱国。乏嗣承顺乃师裕公后也。在唐袭溪州刺史，在五代为兴国侯，在宋为安定王，在元为宣抏使，在明为宣慰使。俙在任三十八年，传子师裕，裕传子允林，林传子文勇，勇传子儒 ， 传子仕羲，羲传子师宝，宝传子褔石龙，龙传子安国，国传子思万，万早卒，会弟胜祖；祖传子万潜，潜传子天宝，宝传子源，源传子仲，仲传子世雄，雄传子瑄，瑄传子显英，英传子世骐，骐传子明辅，辅传子宗汉，汉无子，传弟宗舜；舜传子翼云，云早卒，传弟翼南，南传子永年，年传子元锦，锦传子廷机，机传子弘澍，澍传子肇桓，桓早卒，传弟肇相；相无子，叔祖廷椿袭职，传子弘海，海传子肇槐，则徵君三十一世孙也。肇槐于雍正八年纳土归原籍吉水。蒙世宗宪皇帝赐万金置产，并官以参将。今以付总兵其保靖。则师暠公后也，先亦以刺史世职，元时降为宣抏，明亦改为宣慰。师暠传允禄，禄传文通，通传儒毅，毅传仕隆，隆传云从，从传翼，翼传凌霄，霄传邦弘，弘传勇，勇传泰定，定传师孔，孔传定国，国传思善，善传本荣，荣传齐贤，贤传愽，愽传廷珪，珪传世雄，雄传万里，里传勇烈，烈传药师，师早卒，传弟图南，南传显宗，宗传仕珑，珑传翰，翰传九霄，霄传虎臣，臣早卒，传弟良臣及荩臣。荩臣传守忠，忠传养正，正传象乾，乾传朝柱，柱传鼎，鼎传泽虹，为徵君三十九世孙。泽虹亦于雍正八年纳土致仕。瑊公之后，其可稽者如是。历世守土，谱在职方，而江西各谱略而未绪，何耶？若夫世笃忠顺，载缵武功，具在各史矣。余因叙此而有叹于十彥之后也。楚王《铜柱铭》所契：柱国、军州、团练、都监，凡七十三人，彭氏居其半。溪州刺史士愁，其首列也。余若师佐、师裕、师杲、师庚、师晃、允瑫、允瑧、允会、允強、文胜、文雅、文傥、文威、文仙、仕明等，与瑊公子孙名讳排比。而裕、暠二公皆数世单传，非太尉之系耶。唐末江西播乱，十一彥皆仕楚，惟昭公独归吉州，余皆在楚。五服宗亲，聚处一方，各居雄显，号称极盛，而谱牒久失弗得，而详可不念哉。

7、河南夏邑之彭

师俊公后也。俊公六子，幼曰郐。郐四子，幼曰轮。轮二子，长曰闻韶，闻韶三子，长曰慕禄，慕禄三子，长曰文，文二子，幼曰正臣。正臣子伯达，伯达三子，长曰岩。岩子昌大，昌大子球，徙木口。球三子，长曰金，金四子，幼曰德盛。德盛二子，长曰尚达，徙庐陵麻州冷水塘。尚达子琢，琢子仲宽，仲宽二子，长曰悠远，次曰悠久。悠远生东震，东震生集贤，无子嗣，甥张（莲为嗣），今莲后俱姓彭，仍居冷水。悠久徙河南夏邑，为夏邑一世祖，实徵君之二十三世孙也。二子中美，嘉靖乙卯乡荐，中孚瑞金王府教授。中美二子好古，嘉靖丁酉举人，陕西同官令，赠监察御史，准古例授冠带。好古八子：从吾、健吾、淑吾、徵吾、行吾、端吾、七贤、八士。健吾，万历癸未进士，陕西泾阳令：端吾，万历辛丑士，通政司右通政，即先高祖也。三子：长尧俞、次尧念、三尧泰，先曾祖，明中书舍人。八子：长口龄，次永龄，三舜龄，即先祖，四鹤龄，五兴龄，六眉龄，七望龄，八钖龄。先祖顺治己丑进士，嘉兴、登州推官。四子：长浣，次淀，三光大夫溶，四宸禄。光大夫溶，官户部郎中，都匀知府，生十一子：子励，遂平训导；邵诏，贡生；子将，江南常熟令；嘉问，康熙辛卯举人；燕贻，康熙丁酉举人，户部褔建司员外郎；家屏，康熙辛丑进士，现官江西布政使；熹植、绍宗俱太学生；甲声，现官山东莒州牧；准，早夭；歩青，太学生，而现官总督仑场侍郎。树葵，则嘉问之第三子也。

8、河南郑州之彭

由新喻北徙者也。始迁祖讳咨孔，五世孙而述，号雨峰，崇祯庚辰进士，官云南左布政使、提督、浙江学政。始愽即禹峰第五子也。禹峰撰祖墓碑云：祖讳咨孔，生新喻，少游于邓，卜居禹山南，娶付氏，生沂清，公复归于里大港，遂卒，葬于乡员湖。又新喻谱云：师奭生子昂，子昴生尧，尧二子：长英，次程。英生齐，齐生春，春生君倚，君倚生亘，亘生知古，知古生致远，致远生粲，粲生均，仕清江尉，遂居清江。均生昌期，徙新喻。昌期生鼎成，鼎成生宣卿，宣卿生梦杰，梦杰生幼标，幼标生友直，友直生仁安，仁安生成德，成德生仲广，仲广生永器，永器生节安，节安生咨孔，为太尉安定王二十六世孙，实徽君之三世孙也。考之墓碑如此，稽之旧谱又如彼，何楚中所刻山口谱乃讹云？吉公九世孙务理徙沦湾，务理十三世孙祖德为开封教授，遂家于刘御史寨。祖德生宋儒，宋儒生明谟、明谋。明谟生光敷，光敷生二子：其祥、其吉，俱乏传。明谋生光乘，光乘生二子：长宽，次惠。宽生斗枢，斗枢生良二，良二生二子。惠生四子，曰：斗柄、斗杓、斗极、斗相。斗杓无绪。斗柄二子：长恭，次俭。恭六子：汝伊、汝仙、汝弼、汝会、汝涵、汝湛；俭二子：汝明、汝昌。斗极二子：长让，次仁。让一子无名，仁一子汝怀。斗相四子，曰：礼、智、忠、信。礼一子无名。智三子：洗升、汝恒、汝亨。信二子：汝泰、汝乾。注云：恭官名而述，号雨峰，崇祯庚辰进士，现任云南布政使，生万历壬子九月十二日。此山口谱所载也，其为传会可知，余故详切而表之。

9、四川新緐之彭

徽君之五世孙，曰敬先。唐末以左拾遗随僖宗入蜀，家于普州。敬先孙，曰济民，携二子由普徙益州。长子生褔，次子生乘。乘于宋仁宗时为翰林学士，乘卒，三子皆不克归，居汴。史称“乘为华阳人”，因华阳新緐皆属成都也。乘以太平天国八年生于新緐，故待制韩驹为跨  先生李公新序曰：“緐上，则彭乘之文辞益甚美之也”。褔生显行，显生曾孙宾登，政和二年进士，官至左朝散大夫，知彭州，赠其父望官朝议大夫。二子极以荫补官。季子杰，从子仁彻，同年贡于乡。仁彻登第官文材郎，后极也登第，不待年而致政。元明以来，蜀中氏族之盛，犹为称首。成化乙未经登进士，嘉靖壬戌范亦成进士，其乡举荐辟者甚多。今又历年已久，山川万里，不能细考矣。

10、四川丹稜之彭

明初由麻城填徙入蜀者也。兄弟三人，其家于丹稜者为第三房。自明而来，户晓桑麻，家传经诵，喆人伟士，代不乏有。即以今言：端范，恩贡士；端节，康熙癸巳武举侍卫，现守天津，游击将军：端策、翘翼，雍正丙午同举武榜：端笏，雍正己酉武举：端弟，乾隆丙辰武科进士。六人皆同产也。端洪，乾隆丙辰举人：端淑、肇洙，癸丑同榜进士，翰林改授驾部：端羊，辛酉举人：大泽，乙卯武举：端徽，国子学生。七人亦同产也。与六人又为同祖兄弟也。文登宣室螭头，武过甘泉豹尾，琳琅辉映，彪炳一门。游谈之士，亦争道也。若夫亲支近族，文武科名，封胡遏末之流，更难悉数。其谱云：“师奭公后，居麻迁蜀。明末献贼之乱，旧谱散佚，略忘世次。”夫吾族徙麻者，镜方一派为最多。而奭公后止一人，柏祖派二十三世景祥也。奭公孙寿，寿生嗣严，严生杞，杞生炳，炳生德载，德载生旺，旺生泳，泳生珠，珠生明信，明信生仲舒，仲舒生万春，万春生九高，九高生仁淑，仁淑生宣甫，宣甫生景祥，徙麻之后，失绪无考，则明其世系，寻流于蜀，其在麻族之士乎。

11、广东顺德之彭

谱曰：始祖四郎公世居南雄，宋高宗建发初退居庐山，数年南归至南海之龙江居焉。其雄州以前莫得而谱，盖阙疑也。是居南雄非四郎始也。其曰：“世居”，历年久矣，细考《通谱》，间有迁南雄者，时代俱甚后。唯二房师遇公次子广居雄。盖江南密迩，时值十国干戈之际，南汉富庶，岭表稍安可居也。则广至四郎，历五代，北宋二百四十余年，当在七、八世间。溯徵君应是十五、六代之孙。盖然《通谱》既已远陟而失绪，顺德又以年远而难稽，惟南雄世族必有谱在，将必访求而得之，庶可慊乎中也。至于顺德人才，夫固有卓然表立者矣。他不俱论，如四世士元，举宋宝佑进士，考官王应麟取为秘书少监，进修撰焕章阁待制，直院讲读，翰林大学士。因权奸当国，抗疏极陈不听，遂乞休。十六世耀，崇祯庚辰进士，初仕陕西宜君令。巡按金毓峒即以边才荐，寻丁艰回岭。丙戌丁亥之际，永明王耀为户科给事。唐王称号广州，耀以大义明正统责之，遇害。永明王赠大理卿，谥忠愍，赐祭奠如仪。此虽丧乱烬余，而节义章章若是，是为吾大彭之族也夫。

12、广东东浣之彭

所谓肇祖孟约者，徵君二十世孙也。一世熙者，徵君二十一世孙也。师奭公子德禺。德禺第三子、大理评事尧。尧子赠朝仪大夫程，子天圣进士、户部侍郎思永，赐居和州。思永长子赵州军事判官卫。卫子试将作监主簿、奉议郎、象州通判诹。诹子樗自和州归居庐陵之老冈。樗二子：长谷隐，次世荣。世荣子嘉，徙广东失传；谷隐子明翁，翁子雩卿，自老冈徙油田，生于元世祖至元己丑，卒于至正甲午。雩卿子四，三曰叔祥，司训东莞。生二子：长曰弘义，义生允庄，不祀；次曰弘熙，因兵乱家于莞。老冈谱如此。今莞谱曰：“肇祖孟约，其先吉之螺川人也，元中避地迁南雄，再迁莞之茶山，四传而孤，年娶卒葬，竞失详考，不敢列于世次之。”又曰：“一世祖熙，其先吉之螺川人也，非孟约公矣。而熙公则又因孟约而居者也，所云先世避地再迁者，蒙上文孟约而言也。盖始迁者嘉也，四世而孤者，至孟约而乏嗣也。于时元政失纲，岭南北扰乱，孟约与熙祖免以下之宗亲，世次复相当，一旦得逢异地，不但相依以居，且必为嗣矣。若夫莞族之盛。五世谊，乡荐起家，历任藩泉，成化间以都御史总督辽东军务。七世絅，正德甲戌进士，锦衣卫佥事兼后军都督，明末恂国难，其家声焜耀，与顺德之族相掩映焉。

13、贵州思南之彭

上彭派有二十三世守朴、守质，先居思南，然失绪已久。其近世由楚黄州所迁一支，则班班可考也。明世有讳则明者，世居黄安县中和乡。子曰汉文，以孙吉贵，俱赠荣禄大夫。吉于明末以进士起家，为湖南五寨长官司，历升总兵镇守黄州，永明王加宁沅将军，晋太子少保。时西川乱极，提师赴任，授至保宁府，势已不支，遂殉节焉。吉子顺庆，寄居思南，补入府庠，生二子：郁、郴，郁岁进士，司训清镇县。郴，康熙乙卯举人，思州教授。郁子之锦、郴子之瑶，康熙庚子同榜举人。之锦，现官江西贵溪令。之瑶，云南知县。按初徙黄州者，徵君二十五世孙师旺公后、大园派秉均也。师旺生天益，天益生匡，匡生瑾，瑾生昌，昌生珍，珍生贤，贤生汝明，汝明生大成，大成生务闻，务闻生南乔，南乔生维光，维光生斯义，斯义生丰亨，丰亨生可大，始迁大园：可大生致祥，致祥生文衡，文衡生俊贤。俊贤三子：长秉初；次秉奕，明初司李黄州，以城陷事降教授，旋升清远令；幼秉均，随兄之任。王都司招赘为婿，因袭其职，家焉。衍裔甚繁，《通谱》所载如此。今考黄之族，其在前代：凤来，弘治庚戌进士，官御史；凤仪，正德己卯举人；台，嘉靖己酉举人；好古、遵古，万历丙戌兄弟进士。好古任佥事；遵古任尚宝卿文章政事，号称“兼科”。好古著有《彭氏杂说》六卷，愽採子史，士林咏灸。应会，万历庚子举人；之任、绳祖，皆顺治选贡，而绳祖官至太守；魏燮，康熙戊子举人；之华，康熙癸巳举人；际泰，康熙丁酉举人。所知者如右。近科以来，尚未得详，则谱云甚毓，诚非虚谬。惟是秉均至则明中间六七世，名字莫考，必得黄谱而读之方快耳。至于宁沅公之食禄死事，忠节凛然，未尝吝也。黔族之盛，讵有量乎。

14、所谓六家者何？直隶蠡县彭氏

不知何代所徙也？其著异者，为苏门饿夫伯，名愽，万历己卯孝亷。父名抡，万历庚子孝廉。饿夫，其季子也，名之灿，字了凡，少读书颖异，喜作开辟语。明亡弃家居饶阳，妻子相继死。顺治甲午居苏门山，惟性孤僻，不肯谐俗，喜山水亦不肯久居，浃旬必徙，或有怜其困踬，授之歺，乃谓之嗟来，甚甘一饿或数日不食，目不能扬瞟。有劝其归者，曰：“我出门时誓不反矣。”戊戌六月，竞饿死于啸台。孙夏峰题其竁穴曰：“彭饿夫之墓”。事详《夏峰传》及《渔洋山人诗》，族孙如龙，康熙辛卯与余季兄嘉问同举于乡。如龙子举人。

15、河南鲁山彭氏

明时由新喻而徙，数世后讳遐龄，号卧岚者，奇士也。生十月而言，五岁能文，十五岁入邑庠。崇祯丙子省试，作五经格例，置付车，乃就武闱得首抜，抚按以文武全才荐不报。己卯复以五经试，又置付车。时当大乱，见迕县官，遂落拓于大河南北。间或为帅幕，或死监军参谋，踪迹无定。常遇贼逼之为官，徉受而隐，如此者数矣。卒以狡猾便给而免。河北镇陈永褔赴贼而治其职事，军将亦肯听命，贼相牛金星乃少时授经塾师也，挟致之燕，许以兵政府。兵政府者，贼改名兵部也。遐龄不屈，怒骂之，牛贼亦怒，拔剑而起，遂踉跄走驰，骏马一昼夜行五百里，越大行而脱。年三十二岁卒。其一生事状如此，而诗法奇古，淋漓肮脏，多变徵声，有《卧岚诗草》数十首，余为刻行于世。若其宗党交情，急难相救，奋不顾身，更有人所难者。先曾祖伯西园公子，才调纵横，傲睨一世，尝与钟伯敬论诗不合，挥拳殴之，于是同侪侧目。崇祯十五年黠帅刘超据永城，叛口杀巡抚王汉。公子吊以诗曰：“敢奋螳螂臂，轻伤节鈛威。甲光随雨暗，将气入霄微。自分前驱往，谁令舆梓归。不知身予敌，长使泪沾衣。”疾之者摭词以告巡按，诬以讥刺国事。奏之，阖门被逮。先曾祖及先祖亦及焉，遐龄挝使院鼓辩冤，并置阛扉，锻炼尤革，几殆。久乃得释，即古侠士何以贺兹。今其孙念祖、续祖，续子坤，字资生，与余家往还不异，期功强近。而余夏邑族侄方来，字朱甫，又迁鲁山，相依以居，更加式好。惜其世系未详，谱不缀属，怃然而已。

16、山西安邑彭氏

盖由豫州再迁者也，族虽云盛，而素未相通，康熙辛丑与余同举进士者，曰人瑛，字山公，初授广东东莞令，未任而调易州牧。时陵初建，将作官吏，缮部匠役，云集州境。人瑛条目秩理，大工毕举，而治民如故。上官交荐，擢知保宁府，洊升清河道付使、湖南按察使。乾隆二年见出都，卒于道中。为人伉爽而和易，与人无竞。居官多治绩，人皆思之。退食之余，脱巾徙倚，觞咏自若，有国士风。无子，以兄子为子，中允汪杜林有传。

17、云南顺宁彭氏

明时由庐陵徙居，世派无考。初居腾越卫，世以孝义闻。明末有讳懋贤者，学问纯粹，言规行矩，笑言不荀。卫近边鄙，民风椎鲁，而敬若父师，远近化之。知府余懋学重其经明行修，延为宾师，遂居顺宁。余屡为置田宅，介然不受。授教终身，年九十余卒，咸称为“天南夫子”。子名高远，亦有声庠序，笃于孝友，克绳其武，年亦九十余，世称长者。

18、湖广孝感彭氏

盖居黄州安阹而再迁者，族姓盛繁，近则有名体仁者，为直隶雄县令；履仁，为江南如臬令；居仁，为贵州贵筑令。三人为同产兄弟也。与余家素亦通好，尚未考其派系，俟问訉再详。

19、宁都有一支本吉水族

明时由吉徙于南昌，盖十五师之后也。兵火之余，谱牒已尽，竞忘其先世名次。其在国初，有若讳士望，号躬奄者，前代宿儒也。抱高乐道，不求显达，作诗文浑噩雄迈，有幽并老将气。时宁都魏伯子兄弟以文鳴海内，号曰“三魏”，江涛海浪无以敌，然必就正于躬奄。延致于家，遂为宁都人，有集行世。子庠士崇泰，孙揆，康熙壬子孝廉，今为吉水学愽仁文书院山长，学行醇优，皆克世其家。

20、所谓本中州而南渡者何彭？ 

俱徵君后也。而徵君以前之旁支寥寥也。余遍求诸族，仅得一焉，且亦居南昌，是不可不表出也。其谱曰：钱子昭，昭子相成，相成子重厚，重厚十五世至直诚为徐相。楚灭徐，其孙敬彰仕楚为相，四世至道成、德成。道成生章甫、用甫，二世孙庆辅汉而功。章辅生二子：乾、坤。乾为兰阳令，因楚汉构兵，遂去彭城，家于汴，汴以乾为始祖。乾生定，定生靖，靖生荣，荣生用，用生寿明，章帝永平间为弘农守。其曾孙卓安帝永口年间为昌邑令。其七世康，晋武帝时为侍中。康生介，介六世孙诚，粱豫州牧。诚玄孙纲，唐太宗时中书舍人。纲生景明，景明生正，正生毅，毅生信，玄宗时凤阁舍人。信生才，才生迪，迪生顺，顺生英，英生麒，麒生麟，麟生衡，衡生武，武生文昭，宋真宗时常城令。文昭生正道，正道生思忠，思忠生楚，楚生宽。凡在汴粱者四十二世。宽之子忠，宋熙宁间官东京付留守参军。建炎初金人南侵，护隆佑太后驾至洪州，遂卜居城东之杏花村，置宅于城南六十里地，名田湖，则为南昌始祖，传至于今二十余世。其嫡裔廷训。登康熙丙戌进士，仕至詹事赞善。子元基，现官内阁中书舍人，与余同年乡举，因为雁行尤敦，叙有素也。

21、所谓承冒异姓者何？

宋时有名翔，字云翔者，行十四世，居闽之建宁府崇安县石堆里，与李忠定公为至戚，时李为群小所嫉，罗织其亲党。于是翔子文尉、文仲、文坚奉母王氏避地江西之奉新县居焉。盖徽宗大观中了。绍山蔡氏造墨，得李廷圭法，盛行于世，乃冒其姓卖墨死业。后忠定事白，蔚之子于孝宗淳熙间俱表复姓。而坚之后，至今未改，仍姓蔡。其族亦甚盛。有迁闽粤，迷失其分支者。明时蔡国珍为文坚十五世孙，官太子太保、吏部尚书，谥恭靖。今其谱称为《彭蔡合谱》。吁不其异欤。袁州司训，奉新岁进士铎，谒选至省，余因得观其谱。铎本名匡汉。

湖广蔡店，汉阳之乡村也，厥有右姓曰项，有新喻之彭，寓于是者。项无子，继彭为子冒若姓，其始不知何时？盖亦不甚久远也。康熙年间，有项钟严；雍正年间，有项谦、项诚。三人皆为郎官，出刺大郡。钟严今年七十余，矍铄不老，如少壮时。又有官浙江同知、处州府事项喻，亦是也。此又一时不得考其世系者，以此推之，彭氏之蕃，正未可量矣。

忠肃公后居鄱阳，有讳铨者徙贵溪。其六世孙仲宜、仲德同仕于元英宗时，因修国史被谗，籍其家。仲德遂徙清江，子详淑，详淑生五子，幼名奇，字瑞云，居应天府溧阳县，为狄氏赘婿，遂冒其姓。其孙狄冲，登嘉靖癸未姚涞榜进士，除授清江县令，因召前辈询问，故居原委悉合。冲，号春溪，居官亦有善行，仍归溧阳以终。去秋余询溧阳宗人开周、鸣九，俱云未知，其世远而忘之欤。然溧狄之大，犹吾彭也，今不知何房何派，志此以俟咨问。

22、彭既可冒异姓，异姓亦可冒彭

所奇者，特亦溧阳耳。明初有张仲彬者，为溧派四世、燕山处士讳勉之婿，被遗法当坐，妻子生男甫离蓐，舅氏讳伸育之，遂冒彭姓，柝居邑之南门，今为溧阳南门彭氏。后裔炽昌，科名踵武。康熙丙辰进士、少司空会淇，于溧为十二世，实仲彬之九世孙也。迄今济济英贤，里成冠盖，与西门彭氏亦亲好无二。余以明法峻厉，育孙事泄，彭族危矣。若伸公者，撄严令于初定之时，又非若尉陀之远居南海，可以匿韩为常，置家命于不顾，即古人婴臼之功，又何让焉。今南门氏永不复姓，毋忘厥始，于义亦足悄焉。

23、彭之为彭，其族大矣

江西发源永地，固详悉已。余则十未得一也。湖广褔建，比比皆是，不异于江西。远则直隶之曲周、天津；江南之松江、淮安、徐州；浙江之杭州；山东之济宁、益都；陕西之汉中、兰州；四川之嘉定；广东之广州、南雄、潮州；广西之桂林；贵州之安顺。各自成族，皆不得考，此犹是异省也。吾中州之睢州、杞县、兰阳、陈州、浙川，跬歩之间，邈若山河。唯南阳进士翼宸子象升、象晋，俱为粤东牧令；孙绍堂，浙税阳令；绍琚，陕西盩屋令。曾与叙论，然亦未明世次。近犹如是，而况远乎。且不仅如此也，支流既昧，重名互起，如前朝相国文宪公讳时，而苏州五世亦名时；吾夏邑三世祖讳好古，而黄金佥事公亦名好古，均属同时。此亦云异省者也。而保昌族人亦名俊，永乐癸卯同举于乡。顺德族人必鳴，蕃万族人亦名必鳴。万历辛卯又同举于乡，乃同省同郡而同名同榜迭见，非甚繁盛，何能若此？允通吾大彭之嘉话，可为同名录之补遗。然小冠子，能辨者几人？余窃有志必欲讲明而切究之，而族支之众，遍区，几至不可纪极，身所未到，其奚得知？将来或量移他省，所至之，是处访求，随时愽考，务期眉列星陈，灿然明备。然一人耳目总难尽及，犹愿各省族人，毋论秦越，释肥瘠之见，念同根之重，有会必叙，有叙必明，沂本穷源，上而上之，直追其始，若纲之在纲，若缕之在综，庶几乎四海之大，不亿之多，遐陬僻壤，畸户单丁，亦无漏略。是则余之素心深，有藉夫后来髦士，宗望君子，共成盛举，传之无穷，殊非余只手寸毫所可能也。

